
Владимир Уйба: «Вӧрӧгъяслӧн эз артмы торйӧдны миянӧс – ми ӧтувтчим»
Коми Республикаса Юралысь пырӧдчис «Коми Республика сӧвмӧдан нырвизь серти Гражданскӧй котыр ӧтувтӧм» Коми Республикаса XIII Гражданскӧй Форумлӧн кывкӧрталан пленарнӧй заседаниеӧ. Заседаниеыс вӧлі вӧльгым тӧлысь 23 лунӧ Коми Республикаса национальнӧй библиотекаын.
«Тані чукӧртчисны водзмӧстчысь йӧз, кодъяс оз сӧмын тӧждысьны Коми Республика да Россия вӧсна, но и юксьӧны тӧдӧмлунъясӧн, опытӧн. Мирын 2022 вося лоӧмторъяс ӧтувтісны миян странаын олысьясӧс. Вӧрӧгъяс эскисны, мый вермасны торйӧдны миянӧс. Эз артмы! Ми ӧтувтчим. Дерт, колӧ, медым татшӧм кадӧ вӧліны йӧз, кодъяс эськӧ отсалісны сӧвмыны санкцияяс вылӧ видзӧдтӧг. Татшӧм йитӧдӧн лоӧны ӧтйӧза организацияяс», - пасйис Владимир Уйба.
Таво форумсӧ нуӧдісны аслыспӧлӧс ногӧн. Куим тӧлысь чӧж нуӧдісны мероприятиеяс, кӧні видлалісны республика сӧвмӧдӧмкӧд йитчӧм юалӧмъяс. Тайӧ сьӧкыда ветлысь гражданалы бур условиеяс лӧсьӧдӧм, висьысь челядя семьяяслысь олӧмсӧ бурмӧдӧм, демографияын, том йӧз политикаын юалӧмъяс, абу коммерческӧй организацияяслӧн удж, вӧр-ваӧн вӧдитчӧмын юалӧмъяс. Волісны экспертъяс, общественникъяс, бизнес да власьт органъяс. Площадкаяслӧн уджӧ пырӧдчисны том йӧз.
2023 восӧ Коми Республикаын шуӧма Том йӧзлы сиӧм воӧн. Владимир Уйба вӧзйис республикаса Ӧтйӧза палатаӧ пырысьяслы, ӧтйӧза организацияясӧс петкӧдлысьяслы да став гражданалы, кодъяслы абу веськодь, пырӧдчыны тематическӧй волӧн мероприятиеясӧ.
Форумӧ пырӧдчысьяс аттьӧалісны Коми Республикаса Юралысьӧс олӧмӧ пӧртысь власьт органъяслысь да муниципальнӧй ӧтйӧза палатаяслысь ӧтйӧза сӧветъяс сӧвмӧдӧмын отсӧгысь, а сідзжӧ ӧтувъя уджысь.
«Гражданскӧй форумлӧн площадкаыс меным зэв тӧдчана. Тані видлаланторъясыс лоӧны ышӧданторйӧн, тшӧктӧмъясӧн, вӧзйӧмъясӧн и меным, и республикаса Веськӧдлан котырлы. Ми зэв топыда уджалам Коми Республикаса ӧтйӧза палатакӧд. Кӧсъя быдӧнӧс аттьӧавны водзмӧстчӧмысь. Талунъя уджысь артмасны стӧч, гӧгӧрвоана тшӧктӧмъяс и олӧмӧ пӧртысь, и оланпас пыртысь власьтлы», - шыӧдчис общественникъяс дорӧ Владимир Уйба.

Владимир Уйба: «У врагов не получилось нас разобщить – мы сплотились»
Глава Республики Коми принял участие в итоговом пленарном заседании XIII Гражданского Форума Республики Коми «Консолидация Гражданского общества вокруг идеи развития Республики Коми». Заседание состоялось 23 ноября в Национальной библиотеке Республики Коми.
«Здесь собрались люди неравнодушные, инициативные, люди, которые не просто переживают за судьбу Республики Коми и нашей великой России, но и делятся своими знаниями, опытом. События, которые происходят в мире в 2022 году, объединили жителей нашей страны. Это произошло в противовес нашим врагам, которые думали, что смогут разобщить наше общество. Не получилось! Мы сплотились. И, конечно, в этой ситуации должны быть люди, которые поддержат идею развития вопреки санкциям. Этими проводниками являются общественные организации», - отметил Владимир Уйба. 
В этом году форум проходил в необычном формате. В течение трёх месяцев проводились мероприятия, на которых поднимались актуальные вопросы, связанные с развитием республики. Это создание комфортных условий для маломобильных граждан, улучшение качества жизни семей, воспитывающих детей с различными нозологиями, вопросы демографии, молодёжной политики, работа некоммерческих организаций, вопросы природопользования. К обсуждению были привлечены эксперты, общественники, бизнес и органы власти. Активное участие в работе площадок приняла молодёжь. 
2023 год в Республике Коми объявлен Годом молодёжи. Владимир Уйба предложил членам Общественной палаты республики, представителям общественных организаций и всем неравнодушным гражданам активно включаться в мероприятия тематического года. 
Участники форума поблагодарили Главу Республики Коми за помощь в развитии общественных советов органов исполнительной власти и муниципальных общественных палат, а также за конструктивное взаимодействие. 
«Площадка гражданского форума для меня очень значима. То, что здесь обсуждается, и для меня, и для Правительства республики является мотивацией, поручениями, предложениями. Мы с Общественной палатой Республики Коми работаем очень плотно. Хочу всех поблагодарить за активную жизненную позицию. И сегодняшняя работа должна перерасти в чёткие, ясные, сформулированные поручения и для исполнительной, и для законодательной власти», - обратился к общественникам Владимир Уйба. 

